
1.–6. augustil käve’ Õuruupa 
kultuuripääliinu Tarto 2024 
ja Bodo 2024 programmiga’ 
„Rising young ambassadors in 
minority cultural field“ („Kas-
vatõh väigokõisi kultuurõ iist-
kõnõlõiji“) Eestih Norra saami’. 
Projekti mõtõh om, õt väigo-
kõsõ’ kultuuri’ (võrokõsõ’, seto’, 
mulgi’, saami’) saasi’ umavaihõl 
tutvast, nakasi’ ütstõõsõga’ läbi 
ḱauma ja sis peräkõrra kõrral-
dasi’ ütidse näütüse.

Juunikuuh olli’ võro, seto ja 
mulgi noorõ’ Norramaal saamõ 
man. Näile kõnõldi nii ilosahe 
Setomaast, õt nä tahtsõ’ eis’ 
tulla’ tuud kõkkõ kaema.

Edimätsel pääväl nä käve’ 
Obinitsa muusiumih, koh näile 
tutvustõdi ja näüdäti, õt kuvva-
muudu seto rõivit sälgä pandas. 
Saamõlõ seto rõiva’ olli’ väiga’ 
miiltmüüdä ja nä olli’ huvtõt, 
õt kunas mäntsit rõivit sälgä 
om pant. Saami’ olli’ kõgõpäält 
Seto Kunigriigi latsipääväl ja sis 
järgmätsel pääväl Kunigriigi-
pääväl. Latsipääväl tutvustõdi 
seto traditsioonõ, kiilt, opati 
tandsa ja nä sai’ olla’ nuur-
sootska välläsortmisõl. Õdagu 
oll süüminõ Taarka Tarõh, koh 
pakti havvutõt upõ, mia’ näile 
väiga’ miildü, ja peräst süüki 
oll vaba voli kõnõlda’ sootska 
Hõrna Aarega’.

Tõõsõl pääväl, Seto Kunig-
riigipääväl, nä imehti’, õt kuis 
nii väikol rahval saa olla’ sääne 
suur üritüs ja kuis nii hulga inõ-
misi om seto rõivih. Saami’ osti’ 
näpotüüd ja maidsi’ kodotett 
süüke. Nä ka’ tahasi’, õt näil 
olõs samasääne uma rahva 
kokkosaamisõ päiv. Õdagu sõi
dõti Tarto liina kaema ja kul-
lõmma suvõpido kontserti. 
Saami’ joudsõ’ olla’ ka’ Mul-
gimaal Mulkõ Elämüskesku-
sõh ja maitsa’ mulgi putro ja 
korpi. Viimädsel pääväl olti 
Võromaal, koh arotõdi näütüse 
tegemisõ teemat, ḱauti matka-
mah ja õdagu oll saamõ jaost 
kütet sann.

Norrast peri saamõ jaost 
oll kõgõ suurõp üllätüs too-
nõkurõ nägeminõ. Ku nä edi-
mäist kõrda läbi bussi aknõ too-
nõkurgõ rõpsi’, sis nä arvssi’, õt 
vaest tuu suur tsirk om eläjä-
aiast ar’ paenu’. Näile sis sele-
tedi, õt toonõkurgõ pia-ai pel-
gämmä, nä eläsegi’ meil siih 
vabalt. Nä tahtsõ’ õkka toonõ-
kurgõ pildi pääle saia’.

Tagasimineki hummogu 
käve’ saami’ Tartoh ERMih. 
Näile jäi Lõunõ-Eestist ja Seto-
maast väiga’ hüä mälestüs ja nä 
lubasi’, õt tulõva’ kindlahe viil 
siiä’ tagasi.

BERGI EMILIA 

■ Ülembsootśka: 
Uibolehe Urmo

■ Kuninga koorikõnõ: 
leelokoor Kullakõsõ

■ Kuningriigi pillimiis: 
Hiiobi Brett, 
eripreemia: Paloka Pilleriin

■ Kuninga kargusõkargaja: 
Nikolajevi Katrin, 
eripreemia: Sarvõ Maaŕa

■ Kuninga nuur kargusõ- 
kargaja: Keerpalu Agnes, 
eripreemia: Tarrosõ Triinu-Liis

■ Kuninga kasatskilüüjä: 
Savatejevi Ivvan

■ Kuninga leeväküdsäjä: 
Hõrna Rieka (nr 6), 
rahva lemmik: 
Täpsi Aivar (nr 1)

■ Kuninga piiraguküdsäjä: 
Kruusamäe Sirje (nr 1)

■ Kuninga sõirameistri: 
Kruusamäe Sirje (nr 8), 
rahva lemmik: 
Nurme Kai (nr 2)

■ Kuninga ollõtegijä: 
Kotovi Heldur (nr 6), 
rahva lemmik: Raali Ain (nr 3)

■ Kuninga taarimeistri: 
Kotovi Heldur (nr 6), 
rahva lemmik: 
Tuvi Toomas (nr 7)

■ Kuninga veinimeistri: 
Kudre Helena (nr 2)

■ Kuninga hanśaajaja: 
Viina Jaan (nr 8), 
rahva lemmik: 
Kasvandiku Hillar (nr 3)

■ Kuninga näpotüümeistri: 
Otsa Sirje (nr 18 ),  
rahva lemmik: 
Andresoni Sigre (nr 2)

■ Kuninga vägümiis: 
Süvaoru Sander

■ Kuninga kalamiis: 
Suurem Juri

■ Kimmäs seto keele kõnõlõja: 
Jürisoni Anneli

Seto Kuningriigi latsipäiv
■ Nuursootśka: Itse Rasmus 
■ Kaŕus: Valgu Mõtus 
■ Pernaane: Kalmu Kerla 
■ Pillimiis: Tormi Ando Temmo

Saami’ Setomaal

Saami, seto, mulgi, võro noorõ’ Seto Kuningriigih.	 Bergi Emilia kogo pilt

Sõira maitsja’.	

Kuninga meistri’.	 Sundelli Harri pildi’

Kuningriigi laud sai uhkõ.	


